
 

 
 
 
 
 
 
 
 
 
 

Ulmiejaksemen væhtah saemien mubpiengïeline, saemien 2, 10. daltese 
 
Væhtah ulmiejaksemasse lea faamosne orre learoesoejkesjasse 
saemien mubpiengïeline saemien 2 (SA S02-01). Dah leah bïhkeden 
galhkuvevuarjasjæmman. 

 

ARTIHKELE | MINNGEMES JARKELAMME: 20.08.2020 
 

 
 
Bïhkeden væhtah ulmiejaksemasse leah dorjesovveme juktie lohkehtæjjah dåarjoehtidh gosse barkeminie 

galhkuvevuarjasjimmine. Annje maahtoeulmieh learoesoejkesjisnie mah leah våarome vuarjasjæmman, jïh 

væhtah tjuerieh dan åvteste åtnasovvedh learoesoejkesjinie ektine. Væhtah leah kvaliteetebuerkiestimmieh  

guktie learohki maahtoe maahta ovmessie daltesinie vååjnedh. 
 
Dahkoenuepie learoesoejkesjisnie lohkehtæjjide jïh learoehkidie nuepiem vadta sisvegem veeljedh, jïh 

veeljedh guktie edtja lïerehtimmiem öörnedh. Væhtah leah dan åvteste tjaalasovveme bijjemes daltesisnie 

jïh golme karakteeride: vuelege maahtoe (karakteere 2), hijven maahtoe (karakteere 4) jïh joekoen hijven 

maahtoe (karakteere 6), v.ööhpehtimmielaaken mieriedimmine. 
 
Bïhkeden væhtah ulmiejaksemasse edtjieh viehkiehtidh aktem ektie nasjonaale otnjegem vedtedh 

galhkuvevuarjasjæmman. Skuvlh jïh lohkehtæjjah maehtieh daejtie nuhtjedh juktie toelhkestimmieektievoetem 

sjugniedidh. 
 

Daesnie maahtah vielie lohkedh laavenjostoen jïh toelhkestimmieektievoeten bïjre. 
 

Daesnie maahtah vielie lohkedh guktie datne maahtah learoesoejkesjidie åtnose vaeltedh. 

https://www.udir.no/laring-og-trivsel/vurdering/om-vurdering/samarbeid-om-vurdering/
https://www.udir.no/laring-og-trivsel/lareplanverket/stotte/hvordan-ta-i-bruk-lareplanen/


 

 

Vuelege maahtoe 
faagesne, karakteere 2 

HIjven maahtoe faagesne, 
karakteere 4 

Joekoen hijven maahtoe 
faagesne, karakteere 6 

Njaalmeldh ektiedahkoe Njaalmeldh ektiedahkoe Njaalmeldh ektiedahkoe 

Learohke gyhtjelassh gihtjie jïh 

lahtesh soptsestalleminie bæjjese 

fulkie. 

Learohke gyhtjelassh gihtjie mah 

tjïelkestieh jïh lahtesh 

soptsestalleminie guhkiebasse 

evtede. 

Learohke gyhtjelassh gihtjie mah 

tjïelkestieh jïh goerehtieh jïh 

lahtesh soptsestalleminie 

guhkiebasse evtede. 

Teekstegoerkese Teekstegoerkese Teekstegoerkese 

Learohkh guarkoe jïh 

åejviesisvegem njaalmeldh jïh 

tjaaleldh teekstine vaajeste. 

Learohke guarkoe jïh tjïelkeste 

åejviesisvegem jïh såemies detaljh 

ovmessie såarhts njaalmeldh jïh 

tjaaleldh teekstine. 

Learohke guarkoeh, toelhkeste jïh 

åejviesisvegem jïh dejtie 

jeanatjommes detaljide ovmessie 

såarhts njaalmeldh jïh tjaaleldh 

teekstine vaajeste. 

Teekstesjugniedimmie Teekstesjugniedimmie Teekstesjugniedimmie 

Learohke njaalmeldh jïh tjaaleldh 

teeksth sjugnede såemies 

ektiedimmine jïh struktuvrine, jïh 

såemiesmearan  gïelem sjïehtede 

sisvegasse, ålman jïh 

dåastoejasse. 

Learohke njaalmeldh jïh tjaaleldh 

teeksth sjugnede ektiedimmine 

jïh tjïelke struktuvrine, jïh 

jeenjemasth  gïelem sisvegasse, 

ålman jïh dåastoejasse sjïehtede. 

Learohke njaalmeldh jïh tjaaleldh 

teeksth sjugnede tjïelke 

ektiedimmine jïh struktuvrine, jïh  

gïelem sisvegasse, ålman jïh 

dåastoejasse sjïehtede. 

Gïeleproduksjovne Gïeleproduksjovne Gïeleproduksjovne 

Learohke nuekie 

baakoeveahkam nuhtjie, jïh 

gïelestruktuvrh naa 

reaktoelaakan nuhtjie. 

Learohke jeenjemasth jeereldihkie 

baakoeveahkam nuhtjie, jïh 

gïelestruktuvrh jeenjemasth 

reaktoelaakan nuhtjie. 

Learohke jeereldihkie 

baakoeveahkam nuhtjie, jïh 

gïelestruktuvrh sïejhmemes 

reaktoelaakan nuhtjie. 

